Filemoén 1 i Filemoén 1

Xcarta San Pablo Huantu

Tzoknilh Filemoén

San Pablo tzéknilh uma actzu carta chatum xca-
najlani Cristo huanti xuanican Filemon. Uma cris-
tiano xkalhiy chatum xtasacua xuanicadn Onésimo
huanti xtamahuanit cumu la xtatlahuay lhuhua
cristianos amd makdan quilhtamacu, y x1a xmas-
cujuy cumu la xtachin uma tasacua. Acxni Onés-
imo sitzilh y niaj patiputulh lata xmascujucan
cumu la takalhin, xtzalataxtulh nac xchic xpu-
china. Anta alh latamay nac ama lanca xacachi-
quin Roma antanicu xtanuma San Pablo nac pula-
chin. Cumu xtalalakapasa xan Onésimo lakapa-
xialhndan nac pulachin y San Pablo tzuculh lima-
kalhchuhuiniy xlacata pi calipdhua Quimpuchi-
nacan Jesus. Onésimo ni xman lipahua sino que
hasta tzuculh maktayay San Pablo lata xxliscujma
xtachuhuin Dios.

Pero Onésimo juerza xlitaspitit xuanit nac xla-
catin Filemo6n huanti xpuchinad porque hua xta-
mahuanit, hué xpalacata San Pablo litzokniy uma
carta antanicu huaniy pi catldhualh lanca litlan
camakamaklhtinampa Onésimo, pero huaniy pi
niaj chuna calipulhcalh cumu la chatum xtasacua
huanti xman hud mapeksiy cumu xtamahuanit,
huata calimaxtulh cumu la xtala huanti luu xli-
cana paxquiy caj xpalacata cumu na aya lipahuén
Cristo.

1 Aquit Pablo huanti quilitamacnucanit nac
pulachin caj xpalacata cumu cliscujma y clipa-

huan Quimpuchinacan Cristo Jesus, luu cana lipa-
XUhu ctzoknimdn eé quincarta, aquit xahua quin-
talacan Timoteo, y ccamacanimachdn huix File-
mon huanti luu cpaxquiydn porque na acxtum
quilatascujmandhu. 2 Na luu lipaxuhu ccaxakat-
lilacamacha tamakolh cristianos huanti talipa-
huan Cristo y antd tatamacxtumiy nac minchic,
chund cumu la quintalacan puscat huanican Apia
xahua Arquipo, umakolh natalan xlicana pi anka-
lhind quincamaktayanitdn. 3 Clacasquin pi Quin-
tlaticAn Dios xahua Quimpuchinacan Jesucristo
ankalhina cacasiculanatlahuan y cacamaxquin
huantu tlan latamat.

Pablo lichuhuinan lacu kalhiy tacandjlat Filemon
4 Aquit ankalhind cpaxcatcatziniy Quintlatican
Dios caj mimpalacata nac quioracion acxni ckalh-
tahuakaniy, > porque aya quilitachuhuinancanit
lata lacu akstitum lipahuana Quimpuchinacan
Jesus y calakalhamana latacha ticuya cristiano y
huanti talipahudn y tatapeksiniy Dios. ¢Y cumu
huix na hud lipahuana tama Dios huanti na aquit
clipahudn, xliankalhind aquit climaakatzankey
xlacata pi camaxquin liskalala laqui huix naaka-
taksa xanicu ma lacudn xtascujut huantu xtla-
huaputun nac quilatamatcan huanti lipahuandhu
Cristo Jesus. 7 Koxutd huix Filemon, xlicana luu
clakalhamanan, caj lata quincalitachuhuinanca-
nitan lacu huix calakalhamana cristianos, xlihuak
natalan huanti uu tahuildnalh takalhinit lanca
tapaxuhudn y licamama nac xnacujcan y aquit na
ckalhiy tapaxuhudn caj xpalacata lacu akstitum
lapat.

Pablo makchuhuindn Onésimo

8 Masqui xlicana pi aquit xapdstol Cristo y cka-
lhiy limapeksin nacuaniydn huantu huix milit-
ldhuat, 2 pero aquit nichund ctlahuama, hu-
ata camdan huaniyan para xlicana quimpaxquiya
chund cumu la aquit cpaxquiyan lihuana calaca-
pastacti pi aquit Pablo aya ckolunitta y ctanuma
nac pulachin caj xpalacata cumu clipahudn Cristo
Jesus. 10 Csquiniyan aktum lanca litlan caj xpala-
cata Onésimo mintasacua pero xtzalanit porque
clacasquin nacatziya pi chu litaxtunit cumu la
quinkahuasa porque likalhilh sasti xlatdmat caj
quimpalacata acxni climakalhchuhuinilh Cristo
uu nac pulachin, pero chu cmalakachaniman y
climaakatzankeydn pi calakalhdmanti.

11 Masqui xlicana pi minit quilhtamacu tama
Onésimo caj xtamahuanita y mintasacua xuanit
porque ni xlakatiy xtascujut, pero lanchu luu scu-
lujua y tlan naquincalimacuaniyan la huix cumu
la aquit. 12 Hud xpalacata aquit climalakacha-
nimachdn; lipaxihu camakamaklhtinampi y cali-
pulhca cumu ldmpara aquit cchancha. 13 Aquit
ctilacpuhua pi catamakxtekkelh laqui naquimak-
tayay huantu milacata lihuan ctanuma nac pula-
chin caj xpalacata xtachuhuin Cristo. 14 Pero nitu
ctlahuaputun huantu huix ni catziya, chica para
xamaktum ni namatlantiya, xahuachi laqui ni
nalacpuhuana para luu juerza clacasquin naqui-
maktayaya porque chuna lakchdn, huata cla-
casquin para xlicana quimaktayaputuna man
calacapastacti y ya tapaxuhudn caquimaktaya.
15 Clacpuhudn pi Dios lacasquilh caakxtekmakalh

masqui ni luu makas quilhtamacu laqui acalistan
tlan namakamaklhtinana cumu huanti na xlicana
lipahuan Cristo y lipaxuhu natalatapaya canec-
xnicahud quilhtamacu nac milakstipan. 16 Pero
Onésimo niaj calimaxtu cumu la chatum tasacua
huanti tamahuanita, huata mininiydn capaxqui
cumu la mintald. Xlicana pi aquit cpaxquiy, pero
atzinu huix mmlmyan napaxqulya ni xlacata
cumu para huix scujniman sino porque na hua
lipahudn Quimpuchinacan.

17 Filemo6n, para xlicana quimpaxquiya cumu
la mintala pus lipaxuhu camakamaklhtinampi
Onésimo, y cacatzi cumu ldmpara aquit chancha.
18 Para tucu limakalipuhudn o para tlak lakahui-
lanin pus aquit caquimataji. 19 Aquit Pablo man
quimacan camacan caman litzokniyan eé tachu-
huin y cuaniyan: jXlihuak huantu xlakahuilanin
aquit nacxokoniyan! Pero mininiyan luu lihuana
calacapastacti, ¢ticu luu pulh limakalhchuhuinin
ama xtachuhuin Cristo laqui nakalhiya laktaxtut?
Xlicana quitaxtuy pi na huintd quilakahuilani.
20 Xahuachi aquit climaxtuydn cumu la quin-
tala porque ccatziy pi lipahuana Cristo, na cca-
tziy pi paxquinana y pimpat quintlahuaniya uma
lanca litldan huantu aquit climaakatzankemadn,
pus chuna lan nalimakapaxuhuaya quinacu.

21 Hua xpalacata juerza clitzoknimdn porque
aquit ccatziy pi huak naquinkalhakaxpata huantu
naclimapeksiyan, y ccatziy pi hasta lhuhua
atzinu pimpat tlahuaya huantu aquit csquiniman.
22 Nachunalitim climaakatzankeyan pi caquin-
caxtlahuanipi antanicu nactamakxteka, porque

cumu huixinin chunad likalhtahuakaniyatit Dios,
pus aya claclhcahuilinit pi ni makas quilhtamacu
nacanachdn calakapaxialhnanan.

Pablo ahuata xakatlilacan Filemon

23 Luu cana lipaxthu caxakatlilacamachan
quintalacan Epafras, hua umda quintalacan
lacxtum quintatanuma nac pulachin
caj xpalacata Cristo Jesus. 24 Nachuna
caxakatlilacamachdn Marcos, Aristarco,
Demas =xahua Lucas, huatunin umakolh ti
quintamaktayamdanalh nac quintascujut.

25 Clacasquin pi hua Quimpuchinacdan Jesucristo
cacasiculanatlahuan xlihuak huixinin.

